
 
 
 
 
 
 
 
 
 
 

ÂʹLDDKÕSKKVUÕTTVIÕKKVÄLDDA 
VUÄǮǮ VIEʹǨǨ 

 
 
 
 
 
 
 
 
 

 
 
Âʹlddkõskkvuõttviõkkväʹldd lij viõkkvääʹld ǩeän täättas õõldâs oummu vuâstta. Tõt lij jälstõõttmõõžž da 
tåimmʼmõõžž, kååʹtt pääkkat nuuʹbb muʹtted vuâstta täättad normaal nääʹles juʹrdded, tuåimmad leʹbe 
mainsted. Viõkkväʹldd vuäitt očndõõttâd ouddmiârkkân akkummšen, saaʹnivuiʹm leʹbe likstõõzzin di 
čormmummšen, tolpplummšen leʹbe cõggmõššân. Viõkkväʹldd vuäitt leeʹd še seksuaalʼlaž, 
täällbeällsaž, digitaalʼlaž, vâjjummuž, cisttfiʹttjõõzzid õhtteei leʹbe päärnai, vuäʹmmoummui da 
tåimmamcõgldõsnallšmid tillʼlõõvvjen hååid huõlteʹmesvuõđ leʹbe jeeʹres hueʹneldâânnmõõžž. Õhtt 
viõkkvääʹld tobddâm-miârkin lij pââll nuuʹbb leʹbe jiiʹjjes reaktioid. 
 
Âʹlddkõskkvuõttviõkkväʹldd älgg täujja mâʹte sueʹleld: vännšummšen, kuddteʹmmsen raajjmõssân da 
pâjlǩiččmõssân. Viõkkväʹldd vuäitt mottjed fyysliʹžžen da joba jiõggvaarliʹžžen. Viõkkvääʹld vuäʹssbeäʹl 
säʹtte âʹnškueʹtted sââʹj “normaalân”, leâša viõkkväʹldd ij leäkku ni kuäʹss normaal, ij-ǥa tõn õõlǥ  ni 
mõõn jeällmõõžžin sååvvad. Viõkkväʹldd ij leäkku seämma äʹšš ko reiddmõš, koʹst vuäʹssbeäʹl vuäiʹtte 
õõlmtõõttâd jeeʹresmiõllsažvuõđâs staanâld.  Vasttõs viõkkvääʹldest lij õhttu viõkkvääʹld raajjʼjest. 
 
Âʹlddkõskkvuõttviõkkväʹldd päʹrttad vuäʹzzlaid määŋgnalla. Päärna še vueiʹnne, koʹlle da aiʹcce jiânnai 
jäänab mõõn mij vuõrâsoummu ni åskkap. Håʹt-i päärnaž ij ni tuõđsteʹče jiõčč viõkkvälddsaž tuâj, 
vuäiʹtte doom pââl counni da aggressiivlaž toobdlmest leeʹd kookkâs viiǥǥi seuʹrrjõõzz. Viõkkvääʹldest 
lij nääʹll seʹrdded puõlvvõõǥǥâst nobba vaiggâdvuõđi räʹtǩǩõsmallân. Tõʹnt-i viõkkväʹlddjorrâz 
årstâttmõš lij vääžnai. Še puäʹrrsab oummuin da tåimmamcõgldõsnallšem oummuin lij pâi 
vuõiggâdvuõtt ooumažärvvsaž da staani jeällma. 
 
Viõkkväʹldd leʹbe tõn pââll rââššad täujja oodd tåimmad. Vieʹǩǩ täättmõš vuäitt leeʹd vaiggâd, da 
viõkkvääʹld leämmʼmõõžž vueiʹtet ǩieʹldded. Tõt kuuitâǥ câgg puki vuäʹzzlai vieʹǩǩ vuäǯǯmõõžž. Vieʹǩǩ 
ooccmõš lij vääžnai vuõssläuʹǩǩ viõkkvääʹldest piâssmõõžž diõtt. Jiõk leäkku õhttu – 
âʹlddkõskkvuõttviõkkväʹldd vuäitt kuõskted ǩii täättas, ij-ǥa tõt ǩiõčč ââʹjj, sooǥǥbeäʹl, seksuaalʼlaž 
kärŋŋummuž, kulttuur leʹbe täällbeällsaž statuuzz. Viõkkväʹldd hääʹrvben poott jiõččaidldes, nuʹbiooʹri 
tõin lij odd juätkkjed da neuʹrrõõvvâd.  
 
Viõkkväʹldd ij leäkku piârri siiskâž äʹšš, tõt lij reäkkõs. Pååʹles tuâjj lij seʹlvted da ooudbeäʹlnn cõggâd 
reäkkõõzzid. Reäkkõsproseeʹssest pååʹles tåimm nuʹtt, što ij vääʹld peäʹl da põrggâd vieʹǩǩted 
vuäʹssbeäʹlid viõkkvääʹld jorrâz årstâttmõõžžâst. Veʹrǧǧniiʹǩǩi da vieʹǩǩteei organisaatioi õhttsaž täävtõs 
da tuâjj lij vieʹǩǩted ooudårra vaiggâd jieʹllemvueʹjjin. 



Jeäʹl kuõđđu õhttu!  
 
Vuâlla lie norrum väʹlddkååʹddlaž vieʹǩǩteei kääzzkõõzzid, kook taʹrjjee persoonlaž vieʹǩǩ viõkkvääʹld 
vuäʹssbeäʹlid. Veäʹǩǩ lij vuäǯǯamnalla še kaallšid da piârrjid õõutsââʹjest. Kääzzkõs lij naʹddjemnallšem 
da määusteʹmes. Kääzzkõõzz lie vuäǯǯamnalla še anonyyʹmeld. Loʹppe lie norrum teâđ vuudad 
vieʹǩǩteei kääzzkõõzzin. Jõs leäk akuutt jeäʹđest, soiʹtte jieʹttnââmra 112. Pååʹles õhttvuõtt-teâđ, 
vuäʹppõõzzid da teâđ reäkkõõzz vueʹssbeäʹlid di liâđǥlaž reäkkõsiʹlmmtõõzz kaaunâk pååʹles 
neʹttseeidain, www.poliisi.fi. 
 

● Noll-linjj âʹlddkõskkvuõttviõkkväldda da neezznid tillʼlõõvvi viõkkväldda vieʹǩǩat lääddas, ruõccǩiõʹlle da 
eŋgglõsǩiõʹlle di tuʹlǩǩuum ǩiõlin arabiaǩiõll, dariǩiõll, farsiǩiõll, somaliaǩiõll, soraniǩiõll, ruõššǩiõll pirr suutk 
nââmrest 080 005 005. Noll-liinjâst lij lââʹssen chat-kääzzkõs, www.nollalinja.fi. Noll-linjj vieʹǩǩat še viõkkvääʹld 
ǩiõččlâsttam oummui õlddsid. 

● MIELI rõ Kriisteʹlfon peiʹvvrââtt suutk pirr lääddas nââmrest 09 2525 0111. Lââʹssen kääzzkõõzz lij 
vuäǯǯamnalla ruõccǩiõʹlle, eŋgglõsǩiõʹlle da arabiaǩiõʹlle. Lââʹssteâđ: www.mieli.fi 

● Staanpõõrtâst vuäǯǯak vieʹǩǩ da tok vuäitak soiʹttjed pâi, jõs ǩii-ne õõldâs ooumažkõskkvuõđstad lij rueʹššes 
leʹbe akkeei. Staanpõõrt kääzzkâʹstte pirr suutk. Vuõss- da staanpõõrti lett taʹrjjad lââʹssen äävkääzzkõõzzid 
peʹce viõkkvääʹld leʹbe tõn vaar ǩiõččlâsttam oummid, še viõkkvääʹld âânnam leʹbe tõn âânnmõõžžâst põõllʼjid, 
paarid di viõkkvääld vuäinnam leʹbe tõn ǩiõččlâsttam päärnaid.  Lââʹssteâđ: www.nettiturvakoti.fi 

● Kååccmõš oummid, ǩeäid vuâstta reäkkõs lij tuejjuum (rikosuhripäivystys RIKU) taʹrjjad saǥstõõllâmvieʹǩǩ da 
âânnla vuäʹppõõzzid reäkkõsprosessa õhtteei kõõččmõõžžin oummid, ǩeäid vuâstta reäkkõs lij tuejjuum, sij 
õlddsid da reäkkõsääʹšš tuõđšteeʹjid. Son, kååʹtt vuâstta reäkkõs lij tuejjuum vuäitt raukkâd še persoonlaž 
tuärjjõsneeʹǩǩ reäkkõsproseeʹss jeeʹres pooddid. Reäkkõskååccmõš 116 006 -teʹlfonkääzzkõõzz lââʹssen 
RIKUst lij juriist teʹlfonvuäʹpstõs, chat-kääzzkõs di ooumažkaaup vuâlla jouddâm oummui 
spesiaaltuärjjkääzzkõs. Lââʹssteâđ: www.riku.fi 

● Neezzni Liinj kääzzkõõzz lie meinnum viõkkvääʹld ǩiõččlâsttam neezznid da niõđid da sij õlddsid. Digitaalʼlaž 
viõkkvääʹld da neʹttheâmmummuž kõõččmõõžžin vieʹǩǩat Turv@neʹtt-teʹlfon da chat, lââʹssteâđ:  
www.naistenlinja.fi 

● Miessakit taʹrjjad vieʹǩǩ nuʹtt viõkkvääʹld ǩiõččlâsttam ǥo še tuejjääm ålmmjid. Organisaatio taʹrjjad vieʹǩǩ še 
rätkkjemvaiggâdvuõđi ǩiõttʼtõõllmõʹšše. Kääzzkõõzz lie vuäǯǯamnalla še teʹlfoonin da 
neʹttkaaunõõttmõššân,www.miessakit.fi 

● Åålmai Linjj lij meinnum Lääddjânnma siirdčõõttâm ålmmjid, kook lie âânnam leʹbe pâʹlle, što sij vuäitče ââʹnned 
viõkkvääʹld ââldas kõskkvuõđâst, www.lyomatonlinja.fi/fi/toiminta/palvelut/miehen-linja 

● Neezznid jiiʹjjes viõkkvälddsažvuõʹtte leʹbe tõn põllu õhtteei aaʹššin tuäʹrjjad Maria Akademia, 
www.mariaakatemia.fi 

● Rätkkjem mâŋŋsaž vääin vueʹssbieʹlid vieʹǩǩ taʹrjjad Staankõõskõs Varjo,  www.varjosta.fi 

● Puäʹrrsab oummuid tillʼlõvvum vieʹǩǩteei kääzzkõõzzid taʹrjjad Suvanto rõ, www.suvantory.fi, teʹl. 050 577 0218 

● Monika-Neezzan lett taʹrjjad mäŋggǩiõllsaž staankääzzkõõzzid jânnma siirdčõõttâm neezznid Kriiskõõskõs 
Monikast da staanpõrtt Monast, www.monikanaiset.fi 

● Loisto Setlementt SOPU-tuâjj tuejjad vieʹǩǩteei tuâj ciʹstte õhtteei viõkkvääʹld leʹbe tõn vaar šõddmõõžžin,  
www.soputila.fi 

● Kååʹddin lij õõlǥtemvuõtt riâššâd sosiaalkääzzkõõzzid jeeʹresnallšem väʹǯǯel jieʹllemsõõʹjin, jm. 
âʹlddkõskkvuõttviõkkvääʹldest šõddâm tuärj taʹrbbe. Peäʹnec- da addiktioprobleeʹmin vuäitt väʹldded õhttvuõđ 
jiiʹjjes kååʹdd A-klinkkaaʹje. Še õlddaz vuäǯǯa vieʹǩǩ sâjja A-kliniikkâst. Lââʹssteâđ Peäʹnecliiŋkâst: 
www.paihdelinkki.fi. Miõlltiõrvâsvuõʹtte õhtteei aaʹššin vuäitt väʹldded õhttvuõđ jiiʹjjes tiõrvâsvuõttpõʹrtte. 
Lââʹssteâđ: https://www.mielenterveystalo.fi/ 

 

 

 

 

Jieʹtt-teʹksttsaaǥǥ vuäitt vuõltteed rekisterâsttum teʹlfon-nââmrest, lââʹssteâđ: https://112.fi/hatatekstiviesti 

Staanplaan veäkka vuäitt valmštõõttâd ouddǩiõʹtte akkeei vueʹjji vääras: https://nettiturvakoti.fi/nain-haet-
apua/turvasuunnitelmat/ 

Pååʹles vuäitt mieʹrreed kõskkpoddsâž âlddnemǩiõlddi: https://poliisi.fi/lahestymiskielto 

Tuõttšõs paarrkõskkvuõttviõkkvääʹld vuâlla jouddâm oummui vieʹǩǩtem diõtt lååʹjin päiʹǩǩkååʹddin lij 
âânnmõõžžâst mäŋggämmattlaž MARAK-mõõntõõllmõš, kååʹtt nåårr vuuʹdest tuåimmjeei viõkkvääʹld vuâlla 
jouddâm oummui vieʹǩǩtem diõtt reauǥǥi veʹrǧǧniiʹǩǩid da organisaatioid õʹhtte da koordinâstt viõkkvääʹld 
vuâlla jouddâm oummuid uʹvddemnalla åårrai tuärj. Lââʹssteâđ: www.thl.fi/marak 
 
Koin-ne sõõʹjin âʹlddkõskkvuõttviõkkväʹlddreäkkõõzz lie vueiʹtlvaž šiõttʼtõõllâd: https://poliisi.fi/sovittelu 

